
un labor
imprescindible

O galego,



A normativa que regula o uso da lingua 
galega na Universidade de Vigo garante 
o dereito da cidadanía a escoller a lingua 
de relación coa administración. Ao abeiro 
deste dereito, no que atinxe ás unidades 
administrativas ou aos servizos da institución, 
é indispensable que o persoal que desenvolve 
o seu traballo nas devanditas unidades teña 
os coñecementos de galego necesarios. A 
isto hai que engadir que, tal como recolle o 
artigo 1, punto 3, dos Estatutos: «O galego é 
a lingua propia da Universidade de Vigo e a 
lingua de uso normal nas súas actividades».

Desde a Área de Normalización Lingüística 
queremos recoñecer o imprescindible traballo 
das unidades administrativas e dos servizos 
a prol do fomento do galego. Por iso o 
almanaque da ANL deste 2022 está dedicado 
a todos eles. Coma nas demais dimensións 
que atinxen o día a día da institución, 
queda traballo por facer na protección e na 

promoción da lingua galega. Agardamos con 
entusiasmo que todos os servizos estean 
polo labor de potenciar esta necesaria 
implicación non só coa normativa senón co 
presente e co futuro do noso idioma.

Comprácenos agradecerlles a todos os 
servizos contactados (e seleccionados 
por sorteo) o seu magnífico apoio a esta 
iniciativa. Desexamos que o ano 2022 veña 
cheo de esperanza e de fortaleza para todo o 
persoal da administración e dos servizos da 
Universidade de Vigo!

anl@uvigo.gal 

xaneiro2022
Luns Martes Mércores Xoves Venres Sábado Domingo

27 28 29 30 31 1
Ano Novo

2

3 4 5 6

San Tomé
de Aquino

Dereito, Ciencias Xurídicas e do Traballo. Venres 7

Área de Emprego e
Emprendemento (AEE)
Traballamos para facilitar que o estudantado afronte o seu 
futuro profesional coas maiores garantías de éxito. Para 
isto ofrecemos un servizo individualizado de orientación 
laboral centrado na mellora da súa empregabilidade, 
organizamos obradoiros de busca de emprego, feiras e 
xornadas de captación de talento. Ademais, apoiamos o 
desenvolvemento de ideas de negocio co fin de fomentar 
as súas competencias emprendedoras.

«
Nós escoitamos o estudantado, intermediamos coas 
entidades empregadoras e melloramos os procedementos 
que permitan que este colectivo poida formalizar as 
súas prácticas académicas externas. Nestas tarefas 
adecuamos o uso da linguaxe escrita e oral aos requisitos 
dos nosos interlocutores e interlocutoras, promovendo o 
galego como lingua vehicular da nosa comunicación.

«
emprego@uvigo.gal 



Área de Tecnoloxías da
Información e Comunicacións
(ATIC)
Encargámonos de xestionar tanto as aplicacións 
corporativas coma as infraestruturas e os servizos 
baseados nas tecnoloxías da información e 
comunicacións (TIC) prestados á comunidade universitaria 
nos ámbitos da docencia, a investigación e a xestión 
administrativa.

Normalizamos o uso do galego nas TIC ofrecendo 
servizos multilingües tanto nos servizos en liña coma 
na atención ás persoas usuarias. Empregamos a lingua 
galega por defecto nos servizos das TIC e visibilizamos 
a nosa lingua en todos os colectivos da comunidade 
universitaria, facilitando a comunicación entre as 
persoas e a tecnoloxía.

«

«
direccion.atic@uvigo.gal

febreiro2022

da Lingua Inicial

Enxeñaría Informática. Venres 25



Servizo de
Control Interno
A nosa función principal é controlar a legalidade 
dos actos económicos e administrativos, en 
especial dos gastos. Tamén emitimos diversos 
tipos de informes e coordinamos as numerosas 
auditorías externas.

O galego é a nosa lingua: pensamos, falamos 
e escribimos en galego. Gustaríanos ter a 
posibilidade de escoitar e ler máis na fala de 
Rosalía.

«

servizoci@uvigo.gal

«

marzo2022

(Vigo)

Enxeñaría Industrial. Sábado 19



Gabinete de Prensa
A comunidade universitaria e os medios de comunicación 
son os principais destinatarios do noso traballo. 
Centrámonos na cobertura informativa das actividades 
desenvolvidas nos tres campus, na atención ás solicitudes 
dos medios, na elaboración diaria do dossier de prensa e 
na xestión da axenda da web da Universidade de Vigo.

Informamos en galego do que acontece na  
Universidade de Vigo. O noso compromiso é empregar  
a lingua do país en todas as comunicacións cotiás  
que se manteñen cos membros da comunidade 
universitaria e cos medios de comunicación. 

«

«

duvi@uvigo.gal

Ciencias Económicas e Empresariais, Ciencias  Empresariais e Turismo, Estudos Empresariais. Martes 5
Historia, Filoloxía e Tradución, Ciencias da Educación, Ciencias da Educación e do Deporte. Martes 26

Ciencias Sociais e da Comunicación. Venres 29 



Área de Calidade
Coordinamos os programas de calidade 
da Universidade de Vigo. O noso obxectivo 
fundamental é facilitar e apoiar o desenvolvemento 
dos procesos de mellora da calidade nos distintos 
eidos de funcionamento da universidade.

Buscamos potenciar e dinamizar o uso do galego. 
Somos responsables, como parte da administración, de 
sensibilizar as persoas coas que nos relacionamos no 
uso do galego. Manexamos unha cantidade importante 
de documentación e sempre empregamos o galego 
como lingua de referencia.

«

«

dircalidade@uvigo.gal

Maio2022
Luns Martes Mércores Xoves Venres Sábado Domingo

Ciencias Xurídicas e do Traballo (Relacións Laborais).  Domingo 1 
Belas Artes. Sábado 7
Enfermaría. Xoves 12 



Servizo de Xestión da
Extensión Universitaria
Dedicámonos a xestionar e a promocionar 
actividades fóra das aulas, é dicir, información 
de estudos, captación de estudantado e 
actividades importantes para o corpo e para a 
mente como o deporte, a cultura, o voluntariado 
e a atención á diversidade.

Promovemos o uso do galego en todas 
as nosas accións diarias, incluídas as 
comunicacións verbais e escritas.
Debemos protexer e difundir a nosa lingua.

«

«

xsextension@uvigo.gal 

Servizo de Apoio á Investigación 
e Desenvolvemento (SAID)
Tramitamos, xestionamos e prestamos asistencia 
técnica e profesional tanto nas iniciativas en materia de 
investigación e transferencia coma noutras relativas á 
captación e á promoción de novo persoal investigador.

Empregamos o galego tanto na fala coma na 
escrita e estamos comprometidos coa defensa do 
idioma na universidade en todos os trámites que 
nos competen.

«

«

mcastro@uvigo.gal 

Área de Benestar,  
Saúde e Deporte
O noso labor está orientado a fomentar estilos de vida 
activos e saudables. De aí arranca o movemento mUVer, 
un convite a coidarse e a sentirse mellor a través da 
participación nunha ampla gama de actividades físicas 
e de lecer.

A actividade deportiva constitúe un contexto 
inmellorable para practicar regularmente a 
nosa lingua. No xogo en equipo aprendemos o 
necesario e acadamos o pulo e a confianza para 
levala máis lonxe.

«

«

dir.bsd@uvigo.gal 

Servizo de Prevención de 
Riscos Laborais
Estamos comprometidos coa seguridade e coa saúde do 
persoal da Universidade de Vigo. Con este
obxectivo, traballamos pola prevención,
eliminación e minimización dos riscos que poidan
existir no desenvolvemento da súa actividade profesional.

O galego foi sempre a nosa lingua habitual de 
comunicación co persoal propio e alleo, coas empresas 
que traballan nos centros da Universidade de Vigo e 
na redacción da documentación propia. Deste xeito, 
contribuímos ao prestixio da nosa lingua.

«

«

sprl@uvigo.gal 

Enxeñaría Aeronáutica e do Espazo. Venres 23 
Enxeñaría de Telecomunicación. Xoves 29



Biblioteca Universitaria
A nosa función principal é facilitar o acceso e o uso 
da información científica e académica para darlles 
soporte ás actividades de aprendizaxe, docencia, 
investigación e transferencia. «

A nosa misión é axudar as persoas a xerar 
coñecemento, de xeito que a biblioteca está 
comprometida coa promoción do uso da
lingua galega como vehículo para captar, 
producir e transmitir coñecemento.

«

dirbuv@uvigo.gal

outubro2022
Luns Martes Mércores Xoves Venres Sábado Domingo

26 27 28 29 30 1 2

3 4 5 6 7 8 9

10 11 12
Día da
Hispanidade

13 14 15 16

17 18 19 20 21 22 23

24 25 26 27 28 29 30

31 1 2 3 4

Enxeñaría Forestal. Martes 4



Oficina de I+D
Temos como misión apoiar a transferencia á contorna 
socioeconómica e produtiva do coñecemento desenvolvido 
polos grupos de investigación da nosa universidade. A través da 
promoción de proxectos de colaboración e de contratos de I+D 
con diversas entidades, así como do acompañamento no proceso 
de maduración dos resultados da investigación para convertelos 
en produtos e servizos, perseguimos a xeración de riqueza, 
crecemento económico e benestar social baseado na innovación. 

O galego, como lingua propia da universidade e da 
nosa contorna, forma parte do noso día a día e está 
plenamente integrado nas nosas actividades internas e 
externas. O emprego habitual da nosa lingua constitúe 
unha ferramenta moi útil para normalizar o seu uso no 
eido da I+D+i.

«

«

dirotri@uvigo.gal

Bioloxía, Ciencias do Mar, Química, Ciencias. Martes 15
Maxisterio. Domingo 27 



Servizo de Axudas ao 
Estudo, Bolsas e Prezos públicos
Xestionamos as subvencións ao estudantado da Universidade 
de Vigo co obxectivo de que ninguén quede excluído do ensino 
superior por razóns socioeconómicas. Ademais, tramitamos 
os prezos públicos relacionados coa súa vida académica 
(pagamento de matrícula, exencións...).

O galego é a lingua que usamos en todas as nosas 
comunicacións, tanto escritas coma orais. Por unha banda, 
porque é un dereito da cidadanía e, polo tanto, unha obriga 
formal e ética para as empregadas e empregados públicos. 
Por outra banda, o persoal do servizo, de xeito maioritario, 
ten un compromiso persoal coa lingua da terra na que 
vivimos e que vai máis alá do ámbito laboral.

«

«
DECEMBRO2022

Luns Martes Mércores Xoves Venres Sábado Domingo

28 29 30 1 2 3 4

5 6
Día da
Constitución

7 8
Día da Inmaculada
Concepción

9 10 11

12 13 14 15 16 17 18

19 20 21 22 23 24 25
Nadal

26 27 28 29 30 31 1

Enxeñaría de Minas e Enerxía. Domingo 4

servizodebolsas@uvigo.gal



Área de 
Normalización
Lingüística

Vicerreitoría de
Comunicación e
Relacións Institucionais

Tel: 986 813 574
anl@uvigo.gal
uvigo.gal/campus/lingua


